Fleire klagar pa at helsepersonell melder til barnevernet, enn at dei ikkje melder

Statens helsetilsyn har oppsummert tilsynssaker fra tre fylkesmannsembete om plikta helsepersonell har til & gi
opplysningar til barnevernet. Sakene blei avslutta i 2010 og 2011. Vi har i tillegg gatt gjennom alle sakene som
Statens helsetilsyn avslutta fra 2002 til juni 2013. Til saman utgjer desse sakene nesten 80 enkeltvurderingar av om
helsepersonell eller helseinstitusjonar hadde brote opplysningsplikta til barnevernet.

Helsepersonell har ei individuell plikt til a gi opplysningar til barnevernstenesta nar dei har grunn til & tru at eit barn
blir mishandla heime, eller at det ligg fgre andre former for alvorleg omsorgssvikt. Omsynet til barnet veg tyngre enn
retten til & teie om tilhgva til pasienten, og det skal ikkje mykje til fgr meldeplikta trer inn.

I utvalet vart fann vi fa saker der temaet var brot pa opplysningsplikta fordi helsepersonell ikkje hadde sendt melding
til barnevernet. Sjglv om desse sakene var fa, var dei alvorlege, og dei handla om barn som hadde vore utsette for
overgrep og omsorgssvikt over fleire ar utan at nokon hadde kontakta barnevernet. Det var barnevernet eller advokat
som klaga i desse sakene.

Vurderingstemaet i fleirtalet av sakene var om helsepersonell hadde brote teieplikta si ved & sende bekymringsmelding
til barnevernet, eller at helsepersonell hadde sendt over for mykje informasjon til barnevernet. Det var foreldre eller
foresette som klaga i desse sakene.

Statens helsetilsyn vil i 2014 publisere ein rapport om plikta helsepersonell har til & komme med opplysningar til
barnevernet. Rapporten kjem til & omfatte kunnskap fra fleire kjelder med tilsynserfaringar, kunnskap fra forsking,
utgreiing og statistikk, og Statens helsetilsyn sine vurderingar av kunnskapen. Rapporten kjem til 8 komme med
forslag til tiltak.

